
Na osnovu člana 50. Statuta općine Zavidovići («Službeni glasnik općine Zavidovići» broj 5/08 i 5/a/08), Odluke o izvršenju Budžeta općine Zavidovići za 2014.godinu («Službeni glasnik općine Zavidovići» broj 13/13) i Programa o utrošku  sredstava   broj: 05-49-5-39/14 od 03.02.2014. godine, Služba za  upravu pitanja boraca, raseljenih lica i  izbjeglica, donosi:  

                                                             KRITERIJI

za utrošak sredstava  sa transfera  za borce , RVI i porodice poginulih boraca u svrhu

«Vanredne jednokratne  novčane pomoći»

Član 1.

(Predmet Kriterija)

Ovim Kriterijima  utvrđuju se uvjeti, način i postupak ostvarivanja prava na vanrednu jednokratnu novčanu i drugu pomoć pripadnika branilačkih populacija i članova njihovih porodica i vojnih invalida iz sredstava Budžeta općine Zavidovići za  2014. godinu, sa „transfera za borce, RVI i porodice poginulih boraca“ kroz:

a) Novčane pomoći ili odobravanje robnog paketa zbog teške socijalno-ekonomske situacije uzrokovane vanrednim okolnostima;

           b)   Novčane pomoći zbog  teže  bolesti  i hitne potrebe kupovine lijekova zbog iste.
                                                       Član 2.

                                    (Definicije – korisnici  prava)

1) Član uže porodice poginulog, umrlog i nestalog branioca  i ratni   vojni  invalid, u smislu ovih Kriterija, je lice  kojem je isto  svojstvo  utvrđeno na osnovu rješenja nadležnog organa, u skladu sa odredbama Zakona  o  pravima branilaca i članova njihovih porodica («Službene novine Federacije Bosne i Hercegovine» broj:33/04 ).

2) Demobilizirani branilac, u smislu ovih Kriterija, je lice koje je u periodu od               20.06.1992.godine do 23.12.1995.godine imalo je status pripadnika Oružanih snaga u  trajanju od najmanje 12 mjeseci, odnosno 6 mjeseci, ukoliko je  Oružane snage pristupilo kao maloljetno lice ili neposredno po punoljetstvu, pod uvjetom da Oružane snage nisu napustili samovoljno  i da su demobilizirani  na način i po postupku utvrđenom propisima.

3) Članovi porodice  ratnog vojnog invalida  i demobiliziranog  branioca su odnosno umrlog ratnog  vojnog invalida  i umrlog demobiliziranog branioca su otac i majka, ukoliko  s njima žive  ili su živjeli  u zajedničkom domaćinstvu, supruga iz bračne zajednice i djeca.

4) Vojni invalid je lice koje  je  pravo  iz oblasti branilačko-invalidske zaštite  steklo do  06.04.1992. godine, a za koje Služba vrši obračun lične  invalidnine  koju isplaćuje  Federalno ministarstvo   za boračka pitanja u skladu sa propisima navedenim u članu 69, stav 2 Zakona  o pravima  branilaca  i članova njihovih   porodica ( Sl.Novine  F BiH, broj:33/04).

                                                                Član 3.

                                   (Okolnosti i opći uvjeti odobravanja pomoći)

Za lica iz prethodnog člana, prema zahtjevima koji se podnose tokom godine Službi za upravu pitanja pitanja boraca, raseljenih lica i izbjeglica ili Načelniku općine može se odobriti:

a) Novčana pomoć ili robni paket zbog teške socijalno-ekonomske situacije uzrokovane vanrednim okolnostima kao što su:

· Ugroženost egzistencije prirodnim nepogodama i drugim okolnostima čiji uzrok nije ljudski faktor od članova domaćinstva podnosioca zahtjeva;

· Potrebe nabavke hrane, odjeće, obuće, školskog pribora i opreme za djecu i obezbjeđenje osnovnih egzistencijalnih potreba višečlanih porodica sa dvoje i više djece na školovanju;

· Duže teške bolesti člana porodice;

· Smrt člana porodice RVI-a i demobiliziranih branilaca i članova porodica umrlih RVI i umrlih demobiliziranih branilaca.

· Druge vanredne okolnosti. 

            b)   Novčana pomoć zbog  teže  bolesti  i hitne potrebe kupovine lijekova zbog iste.

U navedenim slučajevima iz tačke «a» uvažavajući okolnosti i najadekvatniji odgovor po zahtjevu te vodeći računa o raspoloživim sredstvima, pomoć se može realizovati odobravanjem novčanog iznosa koji se uplaćuje na račun podnosioca zahtjeva ili odobravanjem robnog paketa vrijednosti do 50 KM čiji sastav i način isporuke općina utvrđuje u saradnji sa branilačkim organizacijama ili MDD „Merhamet“ na čiji račun se uplaćuje protuvrijednost paketa, iz sredstava sa transfera iz člana 1. ovih Kriterija. Pomoć zbog okolnosti iz tačke «b» odobrava se u novcu uplatom na račun podnosioca zahtjeva. 

Sama činjenica o nezaposlenosti podnosioca zahtjeva kod kojeg ne postoje posebne okolnosti, naročito kada raspolaže pokretnim i nepokretnim materijalnim dobrima osim stambene jedinice, ne znači ispunjavanje kriterija o dodjeli pomoći. Sredstva planirana ovim transferom nisu naknada privremeno nezaposlenim licima niti se koriste kao redovna jednokratna pomoć tokom svake godine za sve pripadnike branilačkih populacija.

Osim u izuzetnim slučajevima, uz ispunjavanje općih (tačka „a“) i posebnih uvjeta, prednost pri dodjeli sredstava imaju lica koja nisu koristila ovaj vid pomoći tokom prethodne dvije godine.

Odjeljak A. Novčane pomoći zbog teške socijalno-ekonomske situacije uzrokovane 
                     vanrednim okolnostima

                                                                  Član 4.

 (Posebni uvjeti)

      Lica iz člana 2. ovih Kriterija, uz ispunjavanje općih uvjeta iz člana 3. pravo na ovaj vid 
      pomoći mogu ostvariti ako:

a) imaju prebivalište ili boravište na području općine Zavidovići u trajanju od najmanje 24 mjeseca;

b) ostvaruju prava iz oblasti branilačko-invalidske zaštite na području općine Zavidovići;

c) nisu u radnom odnosu, izuzev lica koja su na čekanju posla  duže od šest mjeseci u zadnjih godinu dana ili su prihodi takvi da se njima nemogu obezbijediti osnovne životne potrebe usljed nastalih vanrednih okolnosti iz člana 3.;

d) nisu korisnici penzije iz Fonda MIO/PIO;
e) bilo koji član domaćinstva nema drugo stalno mjesečno primanje;
f) nisu samostalni djelatnici i nemaju prijavljeno dopunsko zanimanje;

g) sredstva za naznačene potrebe nisu ostvarili ili nemogu ostvariti po nekom drugom pravnom osnovu ili se dokaže da je ostvarena pomoć bila nedovoljna;

h) primanja po osnovu branilačko-invalidske zaštite ne prelaze iznos od  100,00 KM po članu domaćinstva.
Član 5.

(Potrebna dokumentacija)
(1) Za ostvarenje prava na pomoć zbog teške socijalno-ekonomske situacije uzrokovane
         vanrednim okolnostima zainteresovana lica prilažu dokumentaciju:

     a) uredno popunjen obrazac zahtjeva za pomoć;

     b) obrazloženje zahtjeva potpisano od podnosioca – opis situacije u slobodnoj formi;

     c) rješenje o ličnoj invalidnini-za ratnog vojnog invalida (kopija);

     d) rješenje o porodičnoj invalidnini-za člana porodice šehida, poginulog, umrlog, nestalog 
         branioca (kopija);

     e) uvjerenje uprave za odbranu o vremenu provedenom  u OS-za demobilizirane  branioce;

     f) fotokopiju lične /osobne karte;

     g) dokaz o prihodima članova domaćinstva (uvjerenje Službe za zapošljavanje o
         nezaposlenosti podnosioca zahtjeva i članova njegovog domaćinstva, uvjerenje preduzeća 
         o prihodu ili periodu čekanja na posao, kopija dijela zdravstvene knjižice za punoljetne 
         članove domaćinstva koji nisu na evidenciji Zavoda za zapošljavanje i dr.),

     h) ovjerena izjava o zajedničkom domaćinstvu (kućna lista);

      i) druge dokaze iz kojih se vidi opravdanost zahtjeva  ( izvod iz MKU ukoliko  se  radi 
         članu porodice o umrlog RVI-a ili demobiliziranog  branioca, medicinska dokumentacija, 
         izvještaji i zapisnici nadležnih institucija o određenoj vanrednoj okolnosti);

      j) fotokopija  tekućeg ili  žiro-računa;
(2) Licima, za koja se utvrdi da su u zahtjevu i priloženoj dokumentaciji prikrila ili dala netačne podatke ili dokumente i licima koja su upoznata da nemaju pravo na ovaj vid pomoći, zahtjev će biti odbijen a posebnim aktom će im biti utvrđena obaveza plaćanja troškova postupka u iznosu od 50,00 KM.
Član 6.

(Postupak po zahtjevu)

Po zaprimljenom zahtjevu Služba će:
a) utvrditi kompletnost podnesene dokumentacije i zahtijevati otklanjanje uočenih nedostataka  
    i  eventualnu dopunu i dodatnu dokumentaciju;

b) u slučaju potrebe izvršiti neposredan uviđaj u stvarima iz zahtjeva;

c) sačiniti izvještaj o socijalno-ekonomskoj situaciji podnosioca zahtjeva i njegove porodice;
d) u smislu razmjene informacija, po ukazanoj potrebi u pojedinim predmetima, stupati u 

    kontakt sa udruženjima  branilačkih populacija i Mjesnim zajednicama;

e) predložiti odbijanje zahtjeva ili odobravanje jednog od vidova pomoći spram okolnosti zbog   

    kojih se zahtjev podnosi, ekonomske mogućnosti podnosioca zahtjeva i ranijeg korištenja  

    ovog vida pomoći te u skladu sa raspoloživim sredstvima u budžetu Općine;

f) obrazložen prijedlog sa kompletnom dokumentacijom podnosioca zahtjeva i prijedlogom 

    zaključka o visini novčane pomoći dostaviti općinskom načelniku.

Član 7.

(Odobravanje sredstava)

Na osnovu prijedloga Službe, dodjelu sredstava u iznosu maksimalno do 500,00 KM po jednom zahtjevu ili robni paket, odobrava zaključkom Načelnik općine;

Član 8.

(Posebni slučajevi dodjele novčane pomoći)


 Sredstva za pomoć zbog teškog ekonomsko-socijalnog stanja mogu se odobriti do utvrđenog iznosa od 500,00 KM, u izuzetnim okolnostima, koje nisu definirane  ovim Kriterijima, po procjeni službe i općinskog načelnika, izuzimajući tačke d), e) i h)  člana 4. ovih Kriterija ukoliko su ukupni mjesečni prihodi domaćinstva manji od 70% prosječne plate u ZDK.

Izuzetne okolnosti iz prethodnog stava moraju biti utvrđene/dokazane i od podnosioca zahtjeva detaljno obrazložene.
Odjeljak B. Novčane pomoći zbog  teže  bolesti  i hitne potrebe kupovine lijekova 

  Član 9.





      ( Posebni uvjeti) 

Lica iz člana 2.ovih Kriterija  novčanu pomoć za liječenje i kupovinu  lijekova mogu ostvariti  pod uvjetom da:

a) imaju prebivalište ili boravište na području općine Zavidovići u trajanju od najmanje  24   

    mjeseca;

b) prava iz oblasti  branilačko-invalidske  zaštite  ostvaruju u općini Zavidovići;

c) postoje evidentni troškovi liječenja i kupovine  ordiniranih lijekova koji nisu na esencijalnoj 
    listi i koji se ne mogu  pokriti mjesečnim primanjima;

d) nisu samostalni djelatnici ili da se ne bave dopunskom djelatnošću;

e) da u toku tekuće godine nisu podnijeli zahtjev ili primili ovaj oblik pomoći za liječenje istog
    oboljenja iz sredstava Ze-do Kantona i budžeta F BiH.

f) da ukupni prihodi  po članu domaćinstva  ne prelaze  iznos od 150,00 KM, uključujući 
    prihode od rada  u udruženjima, političkim partijama, nevladinim organizacijama, organima
    lokalne, više zakonodavne i izvršne vlasti,  lične i porodične invalidnine. 

Član 10.

(Potrebna dokumentacija)

       Uz zahtjev za odobravanje sredstava po ovim Kriterijima, zainteresovana lica prilažu 

        sljedeću dokumentaciju:

a) rješenje o ličnoj invalidnini-za ratnog vojnog invalida (kopija);

b) rješenje o porodičnoj invalidnini-za člana porodice šehida, poginulog, umrlog, nestalog 
    branioca (kopija);

c) uvjerenje uprave za odbranu o vremenu provedenom u OS –za demobilizirane branioce;

d) fotokopiju lične /osobne karte;

e) dokaz o prihodima članova domaćinstva ili uvjerenje Službe  za zapošljavanje  o 
    nezaposlenosti podnosioca zahtjeva i članova njegovog domaćinstva, uvjerenje preduzeća o
    periodu čekanja na posao, kopija zdravstvene knjižice onih koji nisu na birou i dr);

f) ovjerena izjava o zajedničkom domaćinstvu (kućna lista);

g) medicinska dokumentacija i drugi dokazi iz kojih se mogu utvrditi troškovi liječenja i  

    kupovine lijekova;

h) dokument (potvrda) izdata od Ministarstva zdravstva, odnosno konzilijuma ljekara 
    specijalista da se takvo liječenje ne može obaviti u Bosni i Hercegovini, ukoliko se pomoć 
    traži za liječenje u inozemstvu; 

i) druge dokaze iz kojih se vidi opravdanost zahtjeva ( izvod  iz MKU ukoliko  se  radi o članu
    porodice  umrlog  RVI-a ili  demobilisanog   branioca);
j) uvjerenje porezne uprave da nije samostalni djelatnik ili da se ne bavi dopunskom 
   djelatnošću (podnosilac zahtjeva ili članovi domaćinstva)

k) fotokopija  tekućeg ili žiro-računa.
Član 11.

(Postupak po zahtjevu)


Po zaprimljenom zahtjevu Služba:  

a) utvrđuje kompletnost podnesene dokumentacije i zahtijeva otklanjanje uočenih nedostataka i eventualnu dopunu dokumentacije;

b) sačinjava izvještaj o socijalno-ekonomskoj situaciji podnosioca zahtjeva i njegove porodice;

c) predlaže odbijanje  zahtjeva ili odobravanje novčane pomoći ukoliko procijeni da prihodi ne omogućavaju pokrivanje troškova liječenja i kupovine lijekova;

d) popratni akt sa obrazloženjem prijedloga i prijedlogom zaključka  o odobravanju sredstava dostavlja općinskom načelniku.

e) u smislu razmjene informacija po pojedinim predmetima sarađuje sa udruženjima  branilačkih populacija i Mjesnim zajednicama;

f) u slučaju nedostatka sredstava ili velikog broja zaprimljenih zahtjeva isti se mogu proslijediti  nadležnom kantonalnom  Ministarstvu ili zadržati do mogućnosti rješavanja.

Član 12.

(Razmatranje zahtjeva)

(1) Prilikom odobravanja sredstava vodiće se računa o socijalno-ekonomskom statusu podnosioca zahtjeva, težini i prirodi bolesti, visini potrebnih sredstava, hitnosti slučaja, o dosadašnjem korištenju ovog i drugih vidova pomoći sa svih nivoa vlasti od strane podnosioca zahtjeva kao i o broju ukupno podnesenih zahtjeva.

(2) Prioritet za odobravanje sredstava imaju slučajevi teške bolesti kao što je  akutna tuberkuloza, maligna oboljenja, endemska nefropatija, hirurške intervencije na srcu i mozgu, sve vrste degenerativnih  oboljenja centralnog nervnog sistema, infarkt (srčani i moždani), oboljenja  mišićnog sistema, paralize i druga teška oboljenja.

(3) U utvrđivanju prioriteta  prema odredbama prdhodnog stava  prednost imaju djeca  iz porodica branilaca  definisanih u članu 2.ovih Kriterija

(4) U slučaju bolesti iz stava 2. ovog člana, uvjet za dodjelu sredstava nisu odredbe tačke c), e) 

      i f) člana 9. ovih Kriterija. 

Član 13.

(Odbijanje zahtjeva)

     Novčana sredstva neće se odobriti:

a) ako se utvrdi prikrivanje ili neistinitost navedenih činjenica i podataka a podnosiocu zahtjeva će posebnim aktom biti utvrđena obaveza plaćanja troškova postupka od 50,00 KM;

b) ukoliko se procijeni  da primanja porodičnog domaćinstva  zadovoljavaju životne potrebe i potrebe liječenja, odnosno kupovine lijekova;

c) ukoliko se vrši kupovina lijekova po ekonomskoj cijeni a isti se nalaze na  esencijalnoj listi  ili lijekova za koje postoji  zamjena istog generičkog sastava, a nalaze se na esencijalnoj listi;

d) ukoliko su zdravstvene usluge  plaćene, a isto je moglo biti obavljeno na teret sredstava obaveznog zdravstvenog osiguranja;

e) za obavljene stomatološke usluge, izuzev ako su iste posljedica ranjavanja;

f) u slučaju neusaglašene medicinske dokumentacije i računa za lijekove;
g) u slučaju  da je po istoj medicinskoj  dokumentaciji  ostvaren ili će biti ostvaren ovaj vid pomoći  iz sredstava budžeta  Ze-do  Kantona i budžeta F BiH.

Član 14.

(Odobravanje sredstava)

(1)Maksimalan iznos odobrenih sredstava  po jednom zahtjevu može biti 300,00 KM, bez obzira na  vrstu bolesti  osim ako se ne radi  o liječenju  u inostranstvu (član 10. tačka «h») za šta  se može odobriti pomoć  do 500,00 KM.

(2) Ovaj vid pomoći  može se odobriti  najviše dva puta  u toku jedne godine  za članove istog porodičnog domaćinstva, a jednom ukoliko se radi o liječenju u inostranstvu.

Član 15.

(Primjena)

Kriteriji se primjenjuju za budžetsku   2014 godinu.






POMOĆNIK NAČELNIKA

 



    Idriz Alihodžić, prof.

